
ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԻՆՉՊԵՍ ՆԱԵՎ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ ՊԵՏԱԿԱՆ-ԻՐԱՎԱԿԱՆ ՓՈՐՁԱՔՆՆՈՒԹՅԱՆ ԵԶՐԱԿԱՑՈՒԹՅԱՆՆ 

	1. Կենտրոնական բանկ
	21.11.2024թ.

	
	№ 15.4-07/782-24

	1. Նախագծի 25-րդ հոդվածի 1-ին մասի համաձայն՝ ջերմոցային գազերի արտանետումների կադաստրը երկամյա պարբերականությամբ թարմացվող տվյալների շտեմարան է, ինչը ներառում է տարեկան կտրվածքով արտանետված ջերմոցային գազերի ծավալն ըստ ոլորտների և ջերմոցային գազերի տեսակների, ջերմոցային գազերի արտանետման աղբյուրների, ինչպես նաև մթնոլորտային օդից ջերմոցային գազերի կլանման ցուցանիշները, բացառությամբ պաշտպանության ոլորտի արտանետումների։ Առաջարկում ենք նշված հոդվածը չտարածել ոչ առաջնային արտանետումների՝ արտանետումների դասակարգման եռաստիճան համակարգի Scope 2-րդի և Scope 3-րդի վրա։ Բացի այդ, առաջարկում ենք հստակեցնել նաև Նախագծի վերոնշյալ հոդվածում վկայակոչված տվյալների տրամադրման մեթոդաբանությունը։








	1. Չի ընդունվել: Ջերմոցային գազերի կադաստրը մշակվում է Կլիմայի փոփոխության միջկառավարական խմբի (ԿՓՄԽ, IPCC) 2006թ. ՋԳ ազգային կադաստրների ուղեցույցների հիման վրա: Մեթոդաբանական բոլոր հարցերը կարգավորվում են նշված՝ միջազգայնորեն ընդունելի փաստաթղթով:
Ինչ վերաբերում է տվյալների տրամադրման մեթոդաբանությանը, ապա նույն հոդվածի 5-րդ կետով, հոդված 11-ի 8-րդ ենթակետով սահմանված է համապատասխան կարգ հաստատելու՝ կառավարության իրավասությունը:

	2.	Նախագծի 28-րդ հոդվածի 2-րդ մասի 4-րդ կետով սահմանվում է, որ Կենտրոնական բանկը պետք է օրենքի նախագծով սահմանված լիազոր մարմնին տրամադրի տվյալներ կլիմայական ֆինանսավորման, տեխնոլոգիաների փոխանցման և կարողությունների զարգացման վերաբերյալ։ Այստեղ հստակ չէ Կենտրոնական բանկի կողմից տրամադրվելիք տվյալների շրջանակը։ Մասնավորապես հավելյալ պարզաբանման է ենթակա հարցը, թե արդյո՞ք Կենտրոնական բանկը տվյալներ է տրամադրելու միայն իր կողմից իրականացված ֆինանսավորումների, տեխնոլոգիաների փոխանցման և կարողությունների զարգացման վերաբերյալ, թե նաև իր կողմից վերահսկվող կազմակերպությունների կողմից իրականացված ֆինանսավորումների, տեխնոլոգիաների փոխանցման և կարողությունների զարգացման վերաբերյալ: Միևնույն ժամանակ, առաջարկում ենք հստակեցնել, թե ինչ սկզբունքով են հավաքագրվելու տվյալները, մասնավորապես ինչ տեղեկատվություն են պարունակելու, որն է լինելու տեղեկատվության հավաքագրման նպատակը, արդյոք հետագայում օգտագործվելու են հավաքագրված տվյալները, եթե այո, ապա ինչ սկզբունքով: Բացի այդ, հարկ ենք համարում նշել, որ Կենտրոնական բանկի կողմից այս պահին կլիմայական ֆինանսավորում չի իրականացվում:
	2. Չի ընդունվել: 
Նույն հոդվածի վերջին կետով նախատեսված կառավարության որոշմամբ կսահմանվեն նշված հարաբերությունները:

	3. Նախագծի 29-րդ հոդվածը վերաբերվում է չափումների, հաշվետվողականության և հավատարմագրման համակարգում ներառվող տվյալների և հաշվետվությունների որակի վավերացմանը (վալիդացում) և որակի ստուգմանը (վերիֆիկացում): Այստեղ անհրաժեշտ է հստակեցնել, թե ինչ սկզբունքներով են իրականացվելու վալիդացումն ու վերիֆիկացումը, ինչ է տեղի ունենում որակի վալիդացումն ու վերիֆիկացումը հաջող չանցնելու պարագայում: Առաջարկում ենք անդրադառնալ նաև այն հարցին, թե արդյոք Նախագծի 10-րդ գլխում նշված պատասխանատվության միջոցները կիրառվում են նաև այս դեպքում, և թե ում կողմից է վերահսկվում օրենքի պահանջների պահպանումը:

	3. Չի ընդունվել: 
Օրենքը իմպերատիվ նորմով սահմանում է «որակի վավերացում և որակի ստուգում» ունենալու պահանջը՝ նախատեսելով որ դա պետք է իրականացվի լիազոր մարմնի սահմանած կարգով հավատարմագրված ֆիզիկական և իրավաբանական անձանց կողմից: Այսինքն, «հաջող չանցնելու» սցենար չի կարող դիտարկվել: Ինչ վերաբերում է օրենքի պահանջների խախտման համար պատասխանատվությանը, ապա ինչպես սահմանված է հոդված 36-ում,  այն վերաբերում է օրենքի բոլոր պահանջներին:


	[bookmark: _Hlk202181782]4. Համաձայն Նախագծի 33-րդ հոդվածի՝ կլիմայական տեղեկատվություն տնօրինողների կողմից իրենց պաշտոնական կայքերում հրապարակման ենթակա են սույն օրենքով և դրանից բխող այլ իրավական ակտերով սահմանված իրենց լիազորությունների, իրավունքների ու պարտականությունների իրականացմանն առնչվող, կլիմայական քաղաքականության խնդիրներին և բաղադրիչներին վերաբերող տեղեկությունները, բացառությամբ պետական, բանկային, առևտրային գաղտնիք կամ սահմանափակ տարածման ծառայողական տեղեկությունների: Այստեղ հարկ է նկատի ունենալ, որ կլիմայական տեղեկատվությունը կարող է նաև ներառել ապահովագրական և ծառայողական գաղտնիք պարունակող տեղեկություններ: Հաշվի առնելով վերոգրյալը՝ առաջարկում ենք Նախագծի 33-րդ հոդվածում «բացառությամբ պետական, բանկային, առևտրային գաղտնիք կամ սահմանափակ տարածման ծառայողական տեղեկությունների» բառերը փոխարինել «Հայաստանի Հանրապետության օրենսդրությամբ գաղտնի համարվող տեղեկություններ» բառերով
	4. Ընդունվել է:

	2․ Էկոնոմիկայի նախարարություն
	06.03.2025թ․
№ 09.7․12/4489

	[bookmark: _Hlk191454826]1. Գլուխ 1 հոդված 4-ի 3-րդ կետը շարադրել հետևյալ խմբագրությամբ. «ջերմոցային գազեր՝ մթնոլորտի՝ բնական և արհեստական (մարդածին) ծագում ունեցող գազային բաղադրիչներ (ածխածնի երկօքսիդ (CO2), մեթան (CH4), ազոտի ենթօքսիդ (N2O), հիդրոֆտորածխածիններ (HFC-ներ),  պերֆտորածխածիններ (PFC-ներ), ծծմբի հեքսաֆտորիդ (SF6) և  ազոտի տրիֆտորիդ (NF3)), որոնք կլանում են ինֆրակարմիր ճառագայթումը, ինչը հանգեցնում է մթնոլորտում ջերմության պահպանմանը․
	1. Չի ընդունվել:
Սահմանումը ներդաշնակեցված է Կլիմայի փոփոխության մասին ՄԱԿ շրջանակային կոնվենցիայի սահմանման հետ։

 

	2․ Գլուխ 1 հոդված 4-ի 5-րդ կետը շարադրել հետևյալ խմբագրությամբ. «պրեկուրսոր՝ քիմիական միացություն, որը հանդես է գալիս որպես ջերմոցային գազերից որևէ մեկի սինթեզի սկզբնական բաղադրիչ․
	2. Չի ընդունվել:
«Սինթեզ» եզրույթն այս համատեքստում կիրառելի չէ:


	3․ Գլուխ 7 հոդված 29-ի 2-րդ կետում «և հավատարմագրման համակարգում» բառերը փոխարինել «և հավաստագրման համակարգում» բառերով:
	3. Ընդունվել է:


	4. Հոդված 12-ի առաջին մասի 17-րդ կետով, ի թիվս լիազոր մարմնի կլիմայական քաղաքականության մշակման և իրականացման ոլորտում այլ լիազորությունների, հաստատվում է «որակի վավերացում (վալիդացում) և որակի ստուգում (վերիֆիկացում) իրականացնող ֆիզիկական և իրավաբանական անձանց հավատարմագրման կարգի սահմանումը», 29-րդ մասով հաստատվում են Որակի վավերացման (վալիդացում) և որակի ստուգման (վերիֆիկացում) իրականացման պատասխանատուները և նրանց հավատարմագրման կարգի հաստատման հետ կապված դրույթներ։ Նախագծի տեքստում կիրառվում է «Չափումների, հաշվետվողականության և հավաստագրման համակարգ» հասկացությունը, որը համապատասխանության գնահատման մարմինների (ՀԳՄ) հավատարմագրման և համապատասխանության գնահատման համակարգը կանոնակարգող օրենսդրությամբ չի կանոնակարգվում։ 
	4. Չի ընդունվել:
Չափումների, հաշվետվո-ղականության և հավաս-տագրման համակարգը նոր ինստիտուտ է, ինչը ներմուծվում է սույն օրենքով՝ ՄԱԿ «Կլիմայի փոփոխության մասին» շրջանակային կոնվեն-ցիայի ներքո ընդունված Փարիզյան համաձայ-նագրով նախատեսված թափանցիկության ընդլայնված շրջանակին համապատասխան:


	5․ Օրենքի նախագիծն անհրաժեշտ է հիմնովին վերանայել և խմբագրել բովանդակային և կառուցվածքային տեսանկյունից։ Այդ նպատակով առաջարկվում է կազմակերպել աշխատանքային քննարկում՝ շահագրգիռ մարմինների մասնակցությամբ։
	5. Չի ընդունվել:
Ներկայացված առաջարկությունները չեն վկայում «հիմնովին վերանայելու» անհրաժեշտության մասին:
Ինչ վերաբերում է աշխատանքային քննարկումներ անցկացնելուն, ապա օրենսդրությամբ նախատեսված քննարկումներին զուգահեռ կազմա-կերպվել են տասնյակ քննարկումներ հանրային և փորձագիտական ձևաչա-փերով, որոնց մասնակցել են նաև ՀՀ ԷՆ ներկայացուցիչները:

	3․ Ֆինանսների նախարարություն
	18.03.2025թ․

	
	№ 01/11-4/5393

	1․ «Կլիմայի մասին» օրենքի նախագծի վերաբերյալ ՀՀ ՖՆ 22․07․2025թ․ թիվ 01/11-4/15490-2024 գրությամբ ներկայացված դիտարկումներով առաջարկվել էր հստակեցնել Նախագծի 22-րդ հոդվածում նախատեսված կլիմայական քաղաքականության իրականացման կարգավորիչ գործիքակազմում ներառված ոլորտային ծրագրերի իրականացմանն ուղղված խրախուսական կամ աջակցության տրամադրման ձևերը: Ի պատասխան մեր դիտարկման նախագծերին կից ամփոփաթերթում նշվել է, որ Նախագծով սահմանվում է կլիմայական քաղաքականության բաղադրիչների մշակման պահանջ, որոնք, ըստ ոլորտների, կսահմանեն նշված խնդիրների ապահովմանն ուղղված մեխանիզմները և միջոցառումները: Մինչդեռ անհրաժեշտ է բացահայտել՝ արդյոք խոսքը ֆինանսական բնույթի աջակցության և խրախուսման մասին է, քանի որ վերջինիս կիրառումը կարող է հանգեցնել ՀՀ պետական բյուջեից լրացուցիչ գումարի հատկացման անհրաժեշտության:
	1.  Ընդունվել է:
Դրույթը հանվել է՝ հաշվի առնելով սույն օրենքով նախատեսված քաղաքականության բաղադրիչների, ինչպես նաև օրենսդրությամբ սահմանված կարգով կառավարության կողմից ռազմավարական այլ փաստաթղթերի միջոցով ոլորտային զարգացման միջոցառումների սահմանման առկա հնարավորությունը՝ առանց լրացուցիչ նորմի սահմանման:

	2. Նույն գրությամբ առաջարկվել էր նաև քննարկել կլիմայի փոփոխության հարցերով խորհրդի գործառույթների և նպատակների համապատասխանությունը ՀՀ կառավարության իրավասություններին՝ հստակեցնելով վերջինիս իրավական կարգավիճակը, սակայն այս մասով ևս նախագծում փոփոխություններ չեն կատարվել, իսկ ամփոփաթերթում նշվել է, որ խորհուրդն իրավաբանական անձ չէ, չունի որևէ կազմակերպաիրավական ձև և չի պահանջում լրացուցիչ ֆինանսավորում: Քարտուղարության գործառույթները իրականացնում է լիազոր մարմինը:
Առաջարկում ենք ևս մեկ անգամ քննարկվել վերոնշյալ դիտարկումները՝ նախագծում հստակեցնելով խորհրդի իրավական կարգավիճակը և կլիմայական քաղաքականության իրականացման կարգավորիչ գործիքակազմում ներառված ոլորտային ծրագրերի իրականացմանն ուղղված խրախուսական կամ աջակցության տրամադրման ձևերը։

	2. Ընդունվել է:
Նախագծի 17-րդ հոդվածի 1-ին մասը լրամշակվել է՝ հստակեցնելով խորհրդի իրավական կարգավիճակը:

	3․ «Երևան քաղաքում տեղական ինքնակառավարման մասին» օրենքում փոփոխություն և լրացումներ կատարելու մասին» օրենքի նախագծի վերաբերյալ․
Նախագծի 1-ին հոդվածով առաջարկվում է հիշյալ օրենքի 64-րդ հոդվածի 2-րդ մասը լրացնել 3-րդ կետով, որի համաձայն՝ շրջակա միջավայրի պահպանության բնագավառում քաղաքապետն մասնակցում է համայնքի վրա ուղղակի կամ անուղղակի ազդեցություններ ունեցող կլիմայի փոփոխության 
մեղմման ու հարմարվողականության բաղադրիչներ ներառող իրավական ակտերի մշակման գործընթացին և ներկայացնում է գրավոր դիրքորոշում՝ որպես պատվիրակված լիազորություն։ Այս առումով հարկ ենք համարում նշել, որ նախ Նախագծին կից ներկայացված չեն առաջարկվող լիազորությունները քաղաքապետի սեփական լիազորությունների փոխարեն որպես պատվիրակված լիազորություն սահմանելու վերաբերյալ  հիմնավորումները (ինչ սկզբունքից ելնելով և ինչ հանգամանքներով պայմանավորված)։ Միաժամանակ անհրաժեշտ է նկատի ունենալ, որ պատվիրակված լիազորությունների մասով առաջարկվող փոփոխությունները  կհանգեցնեն ՀՀ պետական բյուջեից լրացուցիչ գումարի հատկացման անհրաժեշտության, մինչդեռ Նախագծի հիմնավորման մեջ նշվածի մասով որևէ անդրադարձ չի կատարվել։
Ելնելով վերոգրյալից՝ առաջարկում ենք Նախագծով առաջարկվող լիազորությունները չդիտարկել որպես պատվիրակված լիազորություն և ձեռնպահ մնալ պետական բյուջեի նկատմամբ հավելյալ պարտավորություններ ձևավորող նախաձեռնություններից:
	3. Ընդունվել է:
Առաջարկվող լիազորությունը տեղափոխվել է քաղաքապետի սեփական լիազորությունների շարք:

	3․ Արտաքին գործերի նախարարություն
	13.03.2025թ․

	
	№ 1111/13768

	Դիտողություններ և առաջարկություններ չկան: 
	

	Աշխատանքային կարգով ներկայացվել  է «Օտարերկրյա պետությունների և միջազգային կազմակերպությունների կողմից Հայաստանի Հանրապետությանը տրամադրվելիք, ինչպես նաև արտաքին և ներքին այլ աղբյուրներից ստացվելիք վարկային և դրամաշնորհային, այդ թվում՝ տեխնիկական աջակցության, միջոցների, ինչպես նաև այլ փոխառությունների հաշվին իրականացվելիք ծրագրային նախաձեռնությունների ընթացքի, և գրանցված արդյունքների վերաբերյալ, հաշվետվությունները, ներառյալ՝ ֆինանսական բացվածքը, պարբերաբար ներկայացվում են Լիազոր մարմնին և ըստ անհրաժեշտության՝ Խորհրդին, այդ թվում նաև ծրագրերն իրականացնող գործընկեր կազմակերպությունների կողմից։»
	Ընդունվել է: Առաջարկվող պարբերությունը ներառվել է հոդված 21-ի կետ 5-ի ներքո:

	5. Արդարադատության նախարարություն
	11.06.2025թ.

	
	№ /27.2/26080-2025

	Պետական փորձագիտական եզրակացություն

1.	 Կլիմայի մասին» օրենքի նախագծի այսուհետ՝ Նախագիծ 1-ին հոդվածի 1-ին մասի համաձայն՝ 
Սույն օրենքը կարգավորում է Հայաստանի Հանրապետությունում կլիմայի փոփոխության մեղմման և հարմարվողականության քաղաքականությունների մշակման, իրականացման, դրանց համակարգման գործընթացների կազմակերպումը, ինչպես նաև կլիմայի փոփոխության մեղմման ու հարմարվողականության ոլորտներում Հայաստանի Հանրապետության, մարզպետների, համայնքների, Հայաստանի Հանրապետության և օտարերկրյա իրավաբանական անձանց հաշվառված բոլոր առանձնացված ստորաբաժանումների, անհատ ձեռնարկատերերի և ֆիզիկական անձանց միջև հարաբերությունները։ Սույն կարգավորման մեջ օգտագործվում է  անհատ ձեռնարկատերերի և ֆիզիկական անձանց կարգավորումը, մինչդեռ Անհատ ձեռնարկատիրոջ մասին օրենքի 1-ին հոդվածի  համաձայն՝ Անհատ ձեռնարկատերն այն ֆիզիկական անձն է, որն իրավունք ունի, առանց իրավաբանական անձ կազմավորելու, ինքնուրույն, իր անունից և իր ռիսկով իրականացնել գործունեություն, որի հիմնական նպատակը գույք օգտագործելուց, ապրանքներ վաճառելուց, աշխատանքներ կատարելուց կամ ծառայություններ մատուցելուց շահույթ (եկամուտ) ստանալն է:…
Օրենսդրական կարգավորման ուսումնասիրման արդյունքում պարզ է դառնում, որ անհատ ձեռնարկատերը նույն ֆիզիկական անձն է, ուստի Նախագծի հետ համադրման արդյունքում անհասկանալի է, թե ինչու են այս երկու հասկացությունները օգտագործվում միաժամանակ որպես տարբեր հասկացություններ, ուստի, գտնում ենք, որ ղեկավարվելով իրավական որոշակիության սկզբունքի նկատառումներով՝ Նախագծի նշված կարգավորումներն անհրաժեշտ է վերանայել:
	

1. Ընդունվել է:



























	2.	Նախագծի 21-րդ հոդվածի 5-րդ մասի համաձայն՝ Օտարերկրյա պետությունների և միջազգային կազմակերպությունների կողմից Հայաստանի Հանրապետությանը տրամադրվելիք, ինչպես նաև արտաքին և ներքին այլ աղբյուրներից ստացվելիք վարկային և դրամաշնորհային, այդ թվում՝ տեխնիկական աջակցության, միջոցների, ինչպես նաև այլ փոխառությունների հաշվին իրականացվելիք ծրագրային նախաձեռնությունների ընթացքի, և գրանցված արդյունքների վերաբերյալ, հաշվետվությունները ներառյալ՝ ֆինանսական բացվածքը, պարբերաբար ներկայացվում են Լիազոր մարմնին և, ըստ անհրաժեշտության՝ Խորհրդին, այդ թվում նաև ծրագրերն իրականացնող գործընկեր կազմակերպությունների կողմից։
Սույն կարգավորման կապակցությամբ անհրաժեշտ ենք համարում նշել, որ ըստ անհրաժեշտության ձևակերպումը խնդրահարույց է իրավական որոշակիության սկզբունքի համատեքստում և կարող է հանգեցնել Խորհրդի կողմից կամայականության արգելքի սկզբունքի խախտման, միաժամանակ Նախագծի նշած կարգավորումներից պարզ չի դառնում թե ինչ կարգով ու եղանակով են ներկայացվելու համապատասխան տեղեկատվությունը Լիազոր մարմնին և Խորհրդին:  Ուստի գտնում ենք, որ Նախագծի վերոնշյալ կարգավորումներն ունեն խմբագրման և հստակեցման կարիք:
	2. Ընդունվել է:


	3.	Ղեկավարվելով իրավական որոշակիության սկզբունքի դրույթներով՝ անհրաժեշտ է Նախագծի 22-րդ հոդվածի 1-ին մասը հստակեցնել՝ սահմանելով և բացահայտելով կլիմայական քաղաքականության իրականացման կարգավորիչ գործիքակազմերից յուրաքանչյուրը։
	3. Ընդունվել է: 
Գլուխ 6-ը լրամշակվել է, ավելացվել են նոր հոդվածներ:


	4. Անհրաժեշտ ենք համարում նշել, որ Նախագծի 35-րդ հոդվածի Հոդված բառից առաջ առկա 2 թիվն անհրաժեշտ է հանել:
	4. Ընդունվել է:


	5.	Նախագծի 23-րդ հոդվածի 1-ին մասի համաձայն՝
Ջերմոցային գազեր արտանետող սուբյեկտները պետք է ստանան ջերմոցային գազերի արտանետման թույլտվություն, եթե նրանց կողմից ջերմոցային գազերի արտանետումների կանխատեսվող ծավալը գերազանցում է կառավարության կողմից սահմանված ջերմոցային գազերի արտանետման շեմը։ Սույն կարգավորման դրույթներից պարզ չի դառնում թե ՀՀ կառավարության որ որոշմամբ է սահմանվում ջերմոցային գազերի արտանետման շեմը, ուստի կարծում ենք, որ այն հստակեցման կարիք ունի: Միաժամանակ հարկ ենք համարում նշել, որ եթե Նախագծի նշված կարգավորմամբ նախատեսվում է ՀՀ կառավարությանը վերապահել լիազորություն՝ համապատասխան կառավարության որոշում ընդունելու նպատակով, ապա անհրաժեշտ է նշված կարգավորումը հստակեցնել՝ սահմանելով հստակ լիազորող նորմ և անցումային դրույթ:
	5. Ընդունվել է: 
Հաշվի առնելով «Մթնոլորտային օդի պահպանության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծով առաջարկվող կարգավորումները, ինչպես նաև  ՀՀ կառավարության 2024թ. հունվարի 1-ի N 32-Ն որոշման կարգավորման առարկան՝ նախատեսվում է ջերմոցային գազերի արտանետման թույլտվությունների տրամադրման վերաբերյալ կարգավորումները, այդ թվում՝ արտանետման 
շեմը, ներառել նշված որոշման մեջ:

	6. Նախագծի 4-րդ հոդվածի 1-ին մասի 20-րդ կետի համաձայն՝ խորհուրդը՝ «Կառավարության կառուցվածքի և գործունեության մասին» Հայաստանի Հանրապետության օրենքի 7-րդ հոդվածի 16-րդ մասի հիմքով կազմավորվող և սույն օրենքի 4-րդ գլխով կարգավորվող խորհրդակցական մարմին է։
Այս առումով հարկ ենք համարում նշել, որ կլիմայի փոփոխության հարցերով խորհրդի վերաբերյալ կարգավորումները սահմանված են Նախագծի 4-րդ գլխում: Ուստի հաշվի առնելով այն հանգամանքը, որ Նախագծի 4-րդ հոդվածի 1-ին մասի 20-րդ կետը սահմանում է վերոնշյալ 
խորհրդի կազմավորման իրավական հիմքը, իսկ վերջինիս հետ կապված կարգավորումները սահմանված են համապատասխան գլխում, առաջարկում ենք կլիմայի փոփոխության հարցերով խորհրդի կազմավորման դրույթները ևս սահմանել Նախագծի 4-րդ գլխում:
	6. Ընդունվել է:


	7. Միաժամանակ Նախագծի վերաբերյալ հարկ ենք համարում նշել, որ Նախագծով նախատեսված կլիմայական քաղաքականության մշակման և իրականացման ոլորտում տեղական ինքնակառավարման մարմինների լիազորությունները ամբողջությամբ արտացոլված չեն «Տեղական ինքնակառավարման մասին» օրենքում փոփոխություն և լրացումներ կատարելու մասին» և «Երևան քաղաքում տեղական ինքնակառավարման մասին» օրենքում փոփոխություն և լրացումներ կատարելու մասին» օրենքի Նախագծերում, մասնավորապես՝ Նախագծի 15-րդ հոդվածի 1-ին մասի 1-ին կետում առկա կարգավորումները, ուստի իրավական կոլիզիաներից խուսափելու նպատակով անհրաժեշտ է նշված օրենքների նախագծերում առկա կարգավորումները համապատասխանեցնել միմյանց։
	7. Ընդունվել է:
Կարգավորումները համապատասխանեցվել են:


	8. «Էկոլոգիական կրթության և դաստիարակության մասին» օրենքում փոփոխություն և լրացում կատարելու մասին» օրենքի նախագծի 1-ին հոդվածում անհրաժեշտ է հստակեցնել, թե որն է տվյալ պարագայում «կայուն բնօգտագործումը» և այդ հասկացությունը որքանով է փոխկապակցված «Էկոլոգիական գիտելիք» հասկացության հետ, միաժամանակ անհրաժեշտ է նաև նույն հոդվածում նշված «պարբերությունում» բառը փոխարինել «մասում» բառով։

	8. Մասամբ է ընդունվել: 
«Կայուն» բառը հանվել է: Իսկ «պարբերություն» բառը չի փոխարնվել, քանի որ «Նորմատիվ իրավական ակտերի մասին» ՀՀ օրենքի համաձայն՝ մասերը լինում են համարակալված, մինչդեռ նշված օրենքում պարբերությունները համարակալված չեն:

	9. «Կառավարության կառուցվածքի և գործունեության մասին» օրենքում լրացումներ կատարելու մասին» օրենքի նախագծի 1-ին հոդվածում «կադաստրների ու ռեգիստրների» բառերից հետո առկա ստորակետ կետադրական նշանը անհրաժեշտ է հանել և լրացնել նույն հոդվածում առկա «ինչպես նաև չափումների, հաշվետվողականության և հավաստագրման համակարգի» բառերից առաջ, միաժամանակ անհրաժեշտ է հստակեցնել նախագծի նշված հոդվածում առկա կարգավորումը, քանի որ նշված կարգավորումից ստացվում է, որ Շրջակա միջավայրի նախարարությունը մշակում և իրականացնում է նաև շրջակա միջավայրի ու բնական ռեսուրսների (բացառությամբ օգտակար հանածոների պաշարների) մասին տվյալների միասնական հանրապետական ֆոնդերի, կադաստրների ու ռեգիստրների, ինչպես նաև չափումների, հաշվետվողականության և հավաստագրման համակարգի վարման ապահովման ոլորտներում Կառավարության քաղաքականությունը:
	9. Ընդունվել է:


	10. «Երևան քաղաքում տեղական ինքնակառավարման մասին» օրենքում փոփոխություն և լրացումներ կատարելու մասին» օրենքի նախագծի 3-րդ հոդվածում առկա «գործողություններ և մոտեցումներ» բառերը առաջարկում ենք շարադրել հետևյալ կերպ՝ «գործողությունները և մոտեցումները», նույն առաջարկը վերաբերում է նաև «Տեղական ինքնակառավարման մասին» օրենքում փոփոխություն և լրացումներ կատարելու մասին» օրենքի նախագծի 2-րդ հոդվածով նախատեսված կարգավորմանը։
	10. Ընդունվել է:


	11. «Վարչական իրավախախտումների վերաբերյալ օրենսգրքում փոփոխություններ և լրացումներ կատարելու մասին» օրենքի նախագծի 1-ին հոդվածը անհրաժեշտ է վերանայել, քանի որ նախատեսված կարգավորման արդյունքում Վարչական իրավախախտումների վերաբերյալ օրենսգրքի 42-րդ հոդվածում առաջանում է տրամաբանական անհամապատասխանություն։ Նույն հոդվածի հիգիենիկ նորմատիվները խախտելը բառերի հատվածում, կարծես թե դուրս են մնացել «Հանրային առողջապահության մասին» օրենքում օգտագործվող «հանրային առողջապահական նորմատիվներ» բառերը: Ուստի առաջարկում ենք լրացնել, միևնույն ժամանակ նշենք, որ նորմաներից բառից հետո առկա է ) փակագիծ նշանը, որը անհրաժեշտ է հանել:
Նույն օրենքի Նախագծի 3-րդ հոդվածով նախատեսվում է  Վարչական իրավախախտումների վերաբերյալ օրենսգիրքը լրացնել  201.6-րդ և 201.7-րդ հոդվածներով: Անհրաժեշտ ենք համարում նշել, որ «Կլիմայի մասին» օրենքի նախագծի 27-րդ հոդվածի 2-րդ մասի համաձայն՝ Սույն հոդվածի 1-ին մասում նշված տվյալների շտեմարանում ներառելու նպատակով իրենց կողմից իրականացվող քաղաքականությունների, պլանների,  ծրագրերի, միջոցառումների և գործողությունների, դրանց ընթացիկ ու վերջնական արդյունքների վերաբերյալ լիազոր մարմնին տվյալներ են տրամադրում՝
1) պետական կառավարման համակարգի մարմինները. 
2) տարածքային կառավարման մարմինները.
3) տեղական ինքնակառավարման մարմինները:
Իրավական որոշակիությունը պահպանելու նպատակով 201.6-րդ հոդվածի առաջին մասի 1-ին կետում առաջարկում ենք «կլիմայի մասին օրենսդրությամբ սահմանված տվյալներ» բառերի փոխարեն հստակ նշել, թե որ տվյալների մասին է խոսքը (օրինակ՝ իրականացվող քաղաքականությունների, պլանների,  ծրագրերի, միջոցառումների և գործողությունների, դրանց ընթացիկ ու վերջնական արդյունքների վերաբերյալ տվյալները), որոնց չտրամադրելը կամ ոչ հավաստի տրամադրելը կամ ժամկետի խախտմամբ տրամադրելը կամ առանց որակի ապահովման կամ որակի հսկողության կանոնների պահպանման ներկայացնելը:
Միաժամանակ առաջարկում ենք Նախագծի 2-րդ հոդվածով նախատեսվող հոդվածների  «87․1․1․ և 87․1․2․» թվերը փոխարինել  «87.7 և 87.8» թվերով:

	11. Ընդունվել է:


	12. «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի 3-րդ հոդվածի 2-րդ մասում անհրաժեշտ է հստակեցնել «իրավաբանական և ձեռնարկատիրական գործունեությամբ զբաղվող ֆիզիկական անձ» ձևակերպումը, նույն խնդիրը առկա է նաև սույն նախագծի 7-րդ հոդվածի 2-րդ մասում։
	12. Ընդունվել է:


	13. «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի 11-րդ հոդվածի 2-րդ մասում առաջարկվող կարգավորմանը զուգահեռ՝ անհրաժեշտ է նաև «Մթնոլորտային օդի պահպանության մասին» օրենքի 21-րդ հոդվածի 1-ին մասի 3-
րդ կետից հանել «համապատասխան, որոնց համար տրվել է արտանետման թույլտվություն» բառերը։
	13. Ընդունվել է:


	14. «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի 6-րդ հոդվածով «Մթնոլորտային օդի պահպանության մասին» օրենքում լրացվող նոր 9․2-րդ հոդվածը, իրավաբանական անձ և անհատ ձեռնարկատերերի վերաբերյալ ներկայացվող տեղեկությունների մասով, անհրաժեշտ է վերանայել և համապատասխանեցնելով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքի 61-63-րդ հոդվածներով սահմանված կարգավորումների հետ, միաժամանակ ղեկավարվելով վերոնշյալ օրենքի դրույթներով՝ առաջարկում ենք վերանայել «Մթնոլորտային օդի պահպանության մասին» օրենքում առակ օգտագործվող «ձեռնարկատիրական գործունեությամբ զբաղվող ֆիզիկական անձ» ձևակերպումը՝ կիրառելով «անհատ ձեռնարկատեր» հասկացությունը։

	14. Ընդունվել է:


	15. Ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի 6-րդ հոդվածով «Մթնոլորտային օդի պահպանության մասին» օրենքում լրացվող նոր 9․2-րդ հոդվածի 2-րդ մասի 6-րդ կետում հստակեցնել «սույն հոդվածի 2-րդ մասի 2-5-րդ կետերում նշված տեղեկությունների ոչ տեխնիկական ամփոփագիրը» 
կարգավորումը, քանի որ տվյալ դեպքում պարզ չէ, թե ինչ է իրենից ենթադրում տեխնիկական ամփոփագիրը։
	15. Ընդունվել է: Ձևակերպումը համապատասխանեցվել է «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի համանման ձևակերպմանը


	16. Ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի 6-րդ հոդվածով «Մթնոլորտային օդի պահպանության մասին» օրենքում լրացվող նոր 9․3-րդ հոդվածի 2-րդ մասում «իրեն հայտնի դառնալուց պահից» կարգավորումը վերանայել և սահմանել հստակ և որոշակի  ժամանակահատված, օրինակ՝ նշված ժամանակահատվածի սկիզբը պայմանավորելով հայտի ներկայացման օրվա հետ։
	16. Ընդունվել է:


	17. «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի 6-րդ հոդվածով «Մթնոլորտային օդի պահպանության մասին» օրենքում լրացվող նոր 9․5-րդ հոդվածով նախատեսվում է, որ Լիազոր մարմինը 5-ամյա պարբերականությամբ վերանայում է ջերմոցային գազերի արտանետման թույլտվությունները և անհրաժեշտության դեպքում դրանցում կատարում փոփոխություններ ու սահմանում լրացուցիչ պայմաններ՝ հիմք ընդունելով․
1)	ջերմոցային գազերի արտանետումների կրճատման թիրախները․
2)	սույն օրենքից և «Կլիմայի մասին» օրենքից բխող այլ իրավական ակտերի պահանջները․
3)	լավագույն հասանելի տեխնոլոգիաների կիրառման կանխադրույթը․
4)	ջերմոցային գազերի արտանետման թույլտվությամբ վերապահված իրավունքը չօգտագործելու հանգամանքը, եթե առկա չէ անհաղթահարելի ուժ․
5)	ջերմոցային գազերի արտանետման թույլտվություն ունեցող սուբյեկտի դիմումը՝ գործունեությունը դադարեցնելու վերաբերյալ։
Իրավական որոշակիության սահմանադրական սկզբունքից ելնելով՝ անհրաժեշտ է սույն նախագծում հստակ սահմանել լիազոր մարմնի կողմից ջերմոցային գազերի արտանետման թույլտվությունները վերանայելու հստակ ընթացակարգը և չափանիշները, քանի որ դա հանդիսանում է համապատասխան թույտվություն ունեցող տնտեսվարող սուբյեկտների գործունեության կարևոր պայմաններից մեկը և կարող է հանգեցնել լիազոր մարմնի հայեցողական լիազորությունների  անհարկի ընդլայնմանը: Միաժամանակ հարկ ենք համարում նշել, որ Նախագծի վերոնշյալ կարգավորումները խնդրահարույց են նաև արտանետման թույլտվություններ ունեցող տնտեսվարող սուբյեկտների լեգիտիմ ակնկալիքների հանդեպ հարգանքի և իրավական որոշակիության սկզբունքների իրացման տեսանկյունից, ուստի առաջարկում են նախատեսվող կարգավորումների փոխարեն դիտարկել ջերմոցային գազերի արտանետման թույլտվության տրամադրման ավելի կարճ ժամանակահատվածի սահմանում 25 տարվա փոխարեն, ինչը հնարավորություն կտա ժամկետի ավարտից հետո՝ նոր թույլտվություն տրամադրելու ընթացքում, վերանայել ջերմոցային գազերի արտանետման պայմանները։ Միաժամանակ չհիմնավորված ենք համարում նաև ջերմոցային գազերի արտանետման թույլտվությամբ վերապահված իրավունքը չօգտագործելու դեպքում համապատասխան թույլտվությունը վերանայելու վերաբերյալ կարգավորումը։
	17. Ընդունվել է: Մոտեցումը էապես փոխվել է:

	18. «Մթնոլորտային օդի պահպանության մասին» օրենքում փոփոխություններ և լրացումներ կատարելու մասին» օրենքի 7-րդ հոդվածի 2-րդ մասում առկա «» թիվը անհրաժեշտ է փոխարինել «1․1» թվով։
	18. Ընդունվել է:


	19. «Բնապահպանական վերահսկողության մասին» օրենքում փոփոխություններ և լրացումներ կատարելու մասին» օրենքի նախագծի 1-ին հոդվածի 1-ին և 2-րդ մասերում առկա «պարբերությունը» բառը անհրաժեշտ է փոխարինել «մասում» բառով։

	19. Չի ընդունվել: «Նորմատիվ իրավական ակտերի մասին» ՀՀ օրենքի համաձայն՝ մասերը լինում են համարակալված, մինչդեռ նշված օրենքում պարբերությունները համարակալված չեն:

	20. «Տարածքային կառավարման մասին» օրենքում փոփոխություն և լրացումներ կատարելու մասին», «Բնապահպանական վերահսկողության մասին» օրենքում փոփոխություններ և լրացումներ կատարելու մասին», «Շրջակա միջավայրի վրա ազդեցության գնահատման և փորձաքննության մասին» օրենքում փոփոխություններ և լրացում կատարելու մասին», «Կրթության մասին» օրենքում փոփոխություններ և լրացում կատարելու մասին» և «Գիտական և գիտատեխնիկական գործունեության մասին» օրենքում լրացում կատարելու մասին» օրենքների նախագծերի վերաբերյալ առարկություններ չունենք։
	20. Ընդունվել է:


	21. Անհրաժեշտ ենք համարում փաստել, որ Նախագծով առկա մի շարք դրույթներ անմիջականորեն վերաբերվում են նաև Կենտրոնական բանկին, ուստի, անհրաժեշտ է սույն Նախագիծը համաձայնեցնել նաև վերջինիս հետ, հիմք ընդունելով՝ Հայաստանի Հանրապետության կառավարության 2021 թվականի փետրվարի 25-ի «Հայաստանի Հանրապետության կառավարության աշխատակարգը հաստատելու մասին» N 252-L որոշմամբ հաստատված հավելվածի 17-րդ կետը, որի համաձայն՝ Եթե նախագիծը «Նորմատիվ իրավական ակտերի մասին» Հայաստանի Հանրապետության օրենքի համաձայն ենթակա է պետական-իրավական փորձաքննության, ներառյալ՝ Եվրոպական միության օրենսդրությանը մոտարկման համապատասխանության որոշման, ապա այլ մարմինների կարծիքներն ամփոփելուց հետո նախագծի վերջնական տարբերակը ուղարկվում է արդարադատության նախարարություն, որը պետական-իրավական փորձաքննության եզրակացություն է տալիս այդ օրենքով սահմանված ժամկետներում:

	21. Ընդունվել է: Կենտրոնական բանկի կարծիքը, որը ստացվել էր  մինչև պետական-իրավական փորձաքննության ներկայացնելը, ներառվել է ամփոփաթերթում: 


	Եզրակացություն

Սույն Եզրակացության ներկայացման համար ուսումնասիրվել են «Կլիմայի մասին» և «Մթնոլորտային օդի պահպանության մասին» օրենքների նախագծերը՝ հաշվի առնելով այն հանգամանքը, որ ԵՄ օրենսդրության՝ հրահանգներ և կանոնակարգեր, մոտարկում ենթադրող պահանջները բացառապես վերաբերել են նշված նախագծերին: 
Ուսումնասիրելով «Կլիմայի մասին» և «Մթնոլորտային օդի պահպանության մասին» օրենքների նախագծերը՝ ներկայացնում ենք հետևյալը․
	

	1. Ներպետական օրենսդրության պահանջներին համապատասխանելիության վերաբերյալ․ 
«Նորմատիվ իրավական ակտերի մասին» ՀՀ օրենքի 6֊րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: Եվրոպական միության օրենսդրությանը մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝
1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և
2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ:
Վարչապետի 2019 թվականի հունիսի 1-ի N 666-Լ որոշմամբ հաստատվել է Հայաստանի Հանրապետության և Եվրոպական Միության և ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի կիրարկման ճանապարհային քարտեզը (այսուհետ՝ Ճանապարհային քարտեզ), որի 120-131 կետերով սահմանված են ԿԼԻՄԱՅԻ ՓՈՓՈԽՈՒԹՅԱՆՆ ԱՌՆՉՎՈՂ ԳՈՐԾՈՂՈՒԹՅՈՒՆՆԵՐԸ:
Այն նախատեսում է մոտարկում առնվազն ԵՄ հետևյալ փաստաթղթերի և դրանց պահանջների հետ՝ 2003/87/ԵՀ Հրահանգ (որը թարգմանվում է որպես Արտանետումների առևտրի համակարգի հրահանգ), 601/2012/ԵՄ, 525/2013/ԵՄ, 600/2012, 525/2013, 517/2014 ԵՄ, 1005/2009, 517/2014և 1005/2009 Կանոնակարգերը: 
Համաձայնագրի և Ճանապարհային քարտեզի ներքո պետությունը պարտավորություն է ստանձնել ապահովել ԵՄ օրենսդրության վերաբերելի ակտերի, այդ թվում 2003/87/ԵՀ Հրահանգի աստիճանական մոտարկումը:
2003/87/ԵՀ Հրահանգը, որը ընդունվել է Եվրոպական խորհրդարանի և խորհրդի կողմից 2003 թվականի հոկտեմբերի 13-ին, հիմնում է ջերմոցային գազերի արտանետումների առևտրի սխեմա՝ Եվրոպական Միությունում՝ հայտնի որպես ԵՄ արտանետումների առևտրի համակարգ (EU ETS): Սա արտանետումների սահմանափակման և վերահսկման համակարգ է, որն ուղղված է կլիմայի փոփոխության դեմ պայքարին՝
· Ծախսարդյունավետ և տնտեսական տեսանկյունից արդյունավետ եղանակով արդյունաբերական արտանետումների կրճատման միջոցով:
· Հրահանգի ներքո սահմանված ոլորտներում արտանետումների ընդհանուր թույլատրելի քանակի սահմանմամբ։
· Ընկերությունների համար արտոնագրեր գնելու կամ վաճառելու հնարավորության ապահովելու միջոցով: 
Սկզբում այն վերաբերում էր միայն էներգիայի արտադրության և էներգատար արդյունաբերությունների CO₂ արտանետումներին, սակայն հետագայում զգալիորեն ընդլայնվել է՝ ներառելով ավելի շատ գազեր և ոլորտներ, այդ թվում՝ ավիացիա, ծովային տրանսպորտ, իսկ վերջին շրջանում՝ շենքեր և տրանսպորտ (ETS 2 համակարգի միջոցով)։
Սկզբնական շրջանում Հրահանգի պահանջները կիրառվում էին հետևյալ ոլորտների առնչությամբ՝
· Էլեկտրաէներգիայի և ջերմության արտադրություն
· Նավթամշակման գործարաններ
· Երկաթի և պողպատի արդյունաբերություն
· Ցեմենտի, կրաքարի, ապակու, կերամիկայի, թղթի և թղթե խառնուրդների արտադրություն
Ժամանակի ընթացքում այն ընդլայնվել է՝ ներառելով նաև՝
· Ավիացիա (2012-ից) — ԵՏՏ տարածքում իրականացվող թռիչքներ
· Ծովային տրանսպորտ (2024-ից) — փուլային ներդրում ETS-ի վերանայմամբ
· ETS 2 (2027-ից) — ներառում է շենքերը և ճանապարհային տրանսպորտը (առանձին սահմանաչափով):
Սահմանվում են նաև սահմանափակմաները և առևտրի մեխանիզմները.
· Ամբողջ համակարգի համար սահմանվում է արտանետումների առավելագույն թույլատրելի քանակ։
· Սահմանաչափը տարեկան նվազեցվում է՝ համաձայն ԵՄ արտանետումների կրճատման թիրախների (գծային նվազման գործակից)։
· Շահագործողները ստանում են արտանետումների կտրոններ (EUAs)՝ անվճար բաշխմամբ կամ աճուրդի միջոցով։
· Նրանք պարտավոր են մշտադիտարկել, հաշվետվություն ներկայացնել և հավաստագրել իրենց արտանետումները՝ յուրաքանչյուր տարի հանձնելով արտանետումներին համարժեք քանակությամբ թույլտվություններ: 
Համաձայն Հրահանգի՝ շահագործողները պարտավոր են՝
· Մշտադիտարկել իրենց արտանետումները (հոդված 14)։
· Ներկայացնել տարեկան հավաստագրված հաշվետվություններ։
· Ամեն տարի մինչև ապրիլի 30-ը հանձնել համապատասխան քանակությամբ թույլտվություններ։
Մշտադիտարկման կանոնները սահմանվում են (ԵՄ) 2018/2066 և (ԵՄ) 2018/2067 կանոնակարգերով։
Հրահանգի ներքո օրենսդրության մոտարկման հիմնական պարտավորությունը ենթադրում է առաջնային մոտարկում Հրահանգի 14-17-րդ հոդվածների պահանջներին, մասնավորապես՝ 
· Ազգային օրենսդրության մշակում, 
· Մոնիթորինգի, հաշվետվությունների, ստուգման (MRV) և կիրառման համակարգերի, ընթացակարգերի մշակում, 
· Համապատասխան մոնիթորինգի և հաշվետվության մարմինների սահմանում, 
· Համապատասխան կառույցների և ջերմոցային գազերի նույնականացման համար (Հրահանգի I և II հավելվածներ) համակարգերի ստեղծում: 
Նախագծերի համար ներկայացված հիմնավորումներում մոտարկման ենթակա ԵՄ օրենսդրության, մասնավորապես կոնկրետ Հրահանգի, դրա հոդվածների, դրանից բխող կանոնակարգերի մասին հղումը բացակայում է: Ավելին՝ ներկայացված չէ, թե հրահանգի որ հոդվածով նախատեսված որ հարցի կարգավորման համար նախագիծն ինչ փոփոխություն է առաջարկում: 
Խնդրում ենք ապահովել նշված պահանջների կատարումը՝ մանրամասն վերլուծություն ներպետական օրենքի կամ օրենքների այն բացերի վերաբերյալ, որոնք լրացվում են մոտարկելով ԵՄ հրահանգների կամ կանոնակարգերի կարգավորումները՝ հաշվի առնելով 2-րդ կետում ներկայացված դիտարկումները: 

	1. Ընդունվել է: 
Նախագծի հիմնավորումը լրամշակվել է՝ ներառելով ԵՄ օրենսդրության հետ մոտարկման վերլուծությունը:


	2. ԵՄ հրահանգների բովանդակային համապատասխանելիության վերաբերյալ (խնդրում ենք հաշվի առնել, որ ԵՄ հրահանգների ամբողջական վերլուծություն չի իրականացվել և ստորև ներկայացված դիտարկումներն ընտրված մի քանի հոդվածների ուսումնասիրության արդյունքներ են)․

	2. Ընդունվել է: 
Նախագծի հիմնավորման մեջ մատնանշվել են Հրահանգների պահանջների հետ ներդաշնակվածությունը


	1.1. 2003/87/ԵՀ Հրահանգի Հոդված 14-ին (Արտանետումների մոնիթորինգ և հաշվետվություն) նախագծերի համապատասխանությունը.
Այս հոդվածը նպատակ է հետապնդում ստեղծել մոնիթորինգի և հաշվետվությունների ներկայացման ստանդարտացված, թափանցիկ և կայուն համակարգի իրավական հիմքը: 
Հոդվածում օգտագործվում է «օդանավի օպերատոր» հասկացությունը, որը դիտարկվում/համարվում է այն մարմինը, որը կրում է նույն հոդվածի 5-րդ հոդվածով սահմանված պարբերականությամբ հաշվետվություն ներկայացնելու պարտավորությունը: Մոտարկման շրջանակներում պետությունը պարտավորություն է ստանձնում նաև նման մարմին ձևավորելու համար:  
Մոնիթորինգը և դրա հիման վրա հաշվետվությունների կազմումն իրականացվում են ԵՄ 2018/2066 կանոնակարգի համաձայն: Այսինքն՝ անհրաժեշտ է ներպետական օրենսդրությամբ սահմանել նաև մոնիթորինգի իրականացման և հաշվետվությունների ներկայացման կանոնները:
«Կլիմայի մասին» օրենք (հոդվածներ 24, 25). Սահմանում է ազգային  (Մոնիթորինգի և հաշվետվողականություն) համակարգ՝ նշելով, որ տվյալները պետք է հավաքագրվեն, մշակվեն, արխիվացվեն:
«Մթնոլորտային օդի պահպանության մասին» օրենքի փոփոխությունների նախագծով (հոդվածներ 10.1, 9.2). սահմանվում է թույլտվության և վերահսկողության պահանջը: 
Նախագծերը չեն ապահովում ԵՄ 2018/2066 կանոնակարգի մոնիթորինգի, հաշվարկի մեթոդաբանության պահանջները: 
Եթե դա նախատեսվում է իրավական այլ ակտով և ավելի ուշ, ապա առաջարկում ենք դրա մասին նշել Նախագծերի հիմնավորումների մեջ կամ լրացնել ներկայացված «Մթնոլորտային օդի պահպանության մասին» օրենքը համապատասխան մեթոդաբանության կանոններով: Այսինքն՝ անհրաժեշտ է Կանոնակարգի պահանջներին համապատասխան․
1. սահմանել մեթոդաբանությունը, ձևանմուշները և ընթացակարգերը (խորհուրդ է տրվում կիրառել 3-րդ կամ 4-րդ մակարդակի մեթոդաբանությունները): 
2. Ստեղծել իրավասու մարմին, որը պետք է վերանայի և հաստատի մոնիթորինգի պլանները։
Ապահովել ստուգողների և MRR մեթոդաբանությունների կիրառման և տվյալների ամբողջականության պահպանման համար օպերատորների վերապատրաստումը:  
	2.1 Ընդունվել է:


	2.2 2003/87/ԵՀ Հրահանգի Հոդված 15-ին (Ստուգում և հավատարմագրում) նախագծերի համապատասխանությունը.
Այս հոդվածի նպատակն է ստեղծել արտանետումների վերաբերյալ հաշվետվությունների ստուգման անկախ մարմին և ստուգողների հավաստագրման համակարգ: 
Նույն հոդվածի ներքո «անկախ ստուգումը» ենթադրվում է, որ դրանք պետք է իրականացվեն ԵՄ 765/2008 Կանոնակարգի պահանջներին և մեթոդաբանությանը համապատասխան:    
Ստուգում իրականացնողները պետք է հավատարմագրվեն ազգային համապատասխան մարմինների կողմից՝ ԵՄ 765/2008 կանոնակարգին համապատասխան:
Կլիմայի մասին օրենքի նախագծի 29-րդ հոդվածը սահմանում է որակի վավերացման (վալիդացում) և որակի ստուգման (վերիֆիկացում) կանոնները: Նախագիծը չի ապահովում այդ գործառույթն իրականացնող սուբյեկտներին ներկայացվող պահանջները: Մասնավորապես՝ սահմանված չէ համապատասխան մարմինը, դրա գործունեության ընթացակարգը: 
Ուստի, անհրաժեշտ է ապահովել ԵՄ 2018/2067 կամ ԵՄ 765/2008 կանոնակարգերի պահանջների մոտարկումը:

	2.2 Ընդունվել է:


	2.3 2003/87/ԵՀ Հրահանգի Հոդված 16-ին (Չհամապատասխանելու համար նախատեսված տույժեր) նախագծերի համապատասխանությունը.
Այս հոդվածը սահմանում է պահանջներին համապատասխանության ապահովման շրջանակը, ինչպես նաև համապատասխան թույլտվություններ չստանալու համար նախատեսված տույժերը։
Տուգանքի չափը ԵՄ անդամ երկրներում սահմանվում է յուրաքանչյուր տոննայի համար 100 Եվրո: 
Հոդվածի ներքո ենթադրվում է նաև համապատասխանության պայմանները խախտած կազմակերպությունների անվանումների հրապարակում:

	2.3 Ընդունվել է:

	2.4 2003/87/ԵՀ Հրահանգի Հոդված 17-ին (Տեղեկատվության հասանելիություն) նախագծերի համապատասխանությունը.
Հոդվածի համաձայն՝ անհրաժեշտ է ապահովել արտանետումների վերաբերյալ տվյալների հանրային հասանելիությունը՝ համաձայն շրջակա միջավայրի թափանցիկության սկզբունքների։
Կայանքներից և օդանավերի օպերատորներից ջերմոցային գազերի արտանետումների վերաբերյալ տեղեկատվությունը պետք է հասանելի լինի։
Հոդվածը հանրային հրապարակայնության ապահովման համար հղում է կատարում նաև 2003/4/EC հրահանգին (Շրջակա միջավայրի տեղեկատվության հասանելիություն), ինչը արտացոլում է նաև Օրհուսի կոնվենցիայի պահանջները:
«Կլիմայի մասին» օրենք (հոդվածներ 32, 34). Երաշխավորում է տեղեկատվության հանրային հասանելիությունը և պարտադրում է հրապարակումը կայքերի և լրատվամիջոցների միջոցով:

Նախագծերում բացակայում է Հրահանգի և դրա գործադրումն ապահովող կանոնակարգերով նախատեսված էլեկտրոնային հարթակի վերաբերյալ տեղեկությունը: 
2024 թվականի հունվարի 11-ին ՀՀ Կառավարությունն ընդունել է N 54-Ն որոշումը, որով հաստատվել է ջերմոցային գազերի արտանետումների գույքագրման կարգը: Որոշման ուժի մեջ մտնելու համար սահմանվել է վեց ամիս, որպեսզի հնարավոր լինի ապահովել ջերմոցային գազերի արտանետումների գույքագրման էլեկտրոնային շտեմարանի գործարկումը:
Անհրաժեշտ է հիմնավորումների մեջ հստակ ներկայացնել, թե արդյոք համապատասխան էլեկտրոնային շտեմարանը գործարկվել է:
Եթե ոչ, ապա անհրաժեշտ է Նախագծերի ուժի մեջ մտնելու հետ ապահովել էլեկտրոնային շտեմարանի գործարկումը: 
Ընդհանուր առմամբ խորհուրդ է տրվում ուսումնասիրել նաև «Հայաստանում ջերմոցային գազերի արտանետումների ազգային կադաստրի գործառնական համակարգի և Չափումների, հաշվետվայնության և հավաստագրման համակարգի մշակման ճանապարհային քարտեզ» Ամփոփիչ զեկույցը, որտեղ ներկայացվում է ներպետական կարգավորումների և ընթացիկ վիճակի մասին տեղեկություն: Այն օգտակար կլինի ոչ միայն օրենսդրական բացերը հասցեագրելու, այլ նաև Նախագծերի համար մինչև այժմ իրականացված աշխատանքների մասին տեղեկություններ ներկայացնելու համար:
	2.4 Ընդունվել է:

